OLASTØL

Høgdemeter over havet: Ca 600 meter
Lengde: 5 km
Tid: 1- 1 1/2 time å gå. Det er bilveg heilt fram, så vegen kan også køyrast.  
Gradering: Middels tur, eller lett om ein køyrer
Vegskildring: Ta av frå Riksveg 13 til Riksveg 7, og sving rett mot høgre etter 50 meter, ned ein bratt bakke og ta til venstre over brua og køyr bortover langs Granvinsvatnet, fortsett så oppover forbi Selland og til Havås, vidare opp på høgda av Krokavassvegen og derifrå nedover til vegen endar ved Krokavatnet (Krokavassvegen er bomveg kr 50,- viss ein køyrer). Ta til venstre nede i bakken og køyr så langt at du kjem over brua, og her kan du parkere. ( Dette er eigentleg ein landingsplass for helikopter når det er hyttebygging på Olastøl) Vi har her sett opp ein merkepinne, og det står Stølstrim/ Granvin Turlag på den. Du kan sjå stølstræet og stølane herifrå. Du kan også sjå grindverket der turkassa heng. Du føl vegen litt lenger og kjem til hyttefolket sin parkering og her går det ein sti heilt fram til stølane. Vi har og sett opp ein merkepinne her. Føl stien fram til stølsvollen. 
Kassen heng på grindverket inne på stølstræet.
[bookmark: _GoBack]Turtips! Gå til Horgastølen frå Krokavatnet. Du kan gå om Håtjørn, eller om Langedalen ( selet til Kongstun) og rett opp til Horgastølen. Skogsvegen du skal følgje går under mastene og helt fram til selet i Langedalen. Vi har satt opp skilt til Horgastølen der stien begynner.
GOD TUR!
